Høvuðsviðmerkingar til § 6 Vinnumál
Stutt yvirlit yvir týðandi broytingar innan vinnumál frá 2002 til 2003.

Rakstur 

Á fíggjarløgtingslógini fyri 2002 eru 351,41 mió kr. játtaðar til rakstur (netto). Í fíggjarlógaruppskotinum fyri 2003 er dentur lagdur á ikki at hækka raksturin, og er uppskotið til játtan 332,98 mió kr., ella ein lækking uppá 18,43 mió kr. 

Høvuðbroytingarnar innan rakstur eru hesar:

1. Lønarhækkingar: Galdandi sáttmálar, sum Fíggjarmálastýrið/Lønardeildin hevur gjørt við yrkisfeløgini, merkir eina meirútreiðslu uppá íalt 3,0 mió kr. á rakstrarjáttanum á § 6. Vinnumál.

2. Flytingar millum ráð: Høvuðskonturnar 6.33.2.04. Skógrøkt landsins (Rakstrarjáttan), 6.37.2.16. Kolagrevstur, undirkonto 6.33.2.10.09. Træplanting, og orkumál, sum er partur av játtanini til høvuðskonto 6.38.1.02. Landsverkfrøðingsstovnurin (Rakstrarjáttan), eru fluttar til § 9. Oljumál. Játtanin til koyring av ítróttarfólki er flutt frá 6.38.2.01. Strandfaraskip landsins (Landsfyritøka) til § 7. Útbúgving og gransking. Minniútreiðslur á § 6. verða tessvegna íalt 4,88 mió kr.   
3. Tryggingarútreiðslur: Landskassin átekur sær størri váða, og verður leysafæ o.a. tessvegna ikki tryggjað longur. Tað merkir eina sparing uppá 1 mió kr.
4. Flogferðsla: Vága Floghavn verður helst ikki yvirtikin í 2003, sum merkir at játtanin til høvuðskontu 6.38.2.08. Vága Floghavn (Landsfyritøka) lækkar við 10 mió kr., meðan høvuðskonta 6.38.2.13. Flogferðsla (Lógarbundin játtan) hækkar við 0,8 mió kr. Samanlagt ein lækking uppá 9,2 mió kr.
5. Nýtt virksemi: Høvuðskonta 6.33.2.02. Innsavning av ull (Nýggj høvuðskonto), er einasta nýggja virksemi innan rakstur. Játtanin er 0,5 mió. kr. Í uppskotinum hjá landsstýrismanninum í vinnumálum vóru 1,9 mió kr. settar av á høvuðskontu 6.38.3.02. Blaðútbering (Nýggj høvuðskonta), men hevur landsstýrismaðurin í fíggjarmálum einsæris strikað uppskotið.  Nýtt virksemi kostar 0,5 mió kr.

6. Týðandi útreiðsluhækkingar: 

A) Játtanin til høvuðskonto 6.38.2.02. Strandfaraskip landsins hækkar við 3,4 mió kr., m.a. tí at eisini Sam verður sett í sigling um Leirvíksfjørð. 

B) Høvuðskoto 6.38.3.05. Konsessiónsgjaldið uppá 2 mió kr. verður avtikið, tí vinningsbýtið verður útlutað í staðin, sum samlað merkir ein vinning fyri landskassan. 

C) Játtanin til 6.39.1.07. Arbeiðseftirlitið (Rakstrarjáttan) hækkar við 1 mió kr. fyri at styrkja løgfrøðiliga førleikan og eftirlitsfunktiónina á stovninum.

D) Játtanin til høvuðskonto 6.37.3.01 Rúsdrekkasøla landsins (Landsfyritøka) hækkar við 0,6 tús. kr., soleiðis at avlopið á játtanini verður 13 mió kr., sum er eitt realistiskt avlop í mun til roknskapartølini. 

Samanlagt útreiðsluhækkingar uppá 7 mió kr. 

7. Týðandi útreiðslulækkingar: 

A) Játtanin til høvuðskonto 6.33.1.07. Kanning av djórasjúkum lækkar við 1 mió kr., sum svarar til játtanartørvin í 2003.  

B) Játtanin til høvuðskonto 6.38.3.01. Postverk Føroya (Landsfyritøka) lækkar við 10 mió kr. tí landsstýrismaðurin í fíggjarmálum einsæris hevur strikað játtanina. Landsstýrismaðurin í vinnumálum sett í uppskoti sínum 7,8 mió kr.av til Postverkið.

C) Útreiðslurnar til høvuðskonto 6.39.4.01. Barsilsskipanin (Lógarbundin játtan) lækkar við 4,7 mió. kr., men er lógargrundarlagið tó óbroytt.

Samanlagt útreiðslulækkingar uppá 15,7 mió kr. 

Aðrar smávegis broytingar/raðfestingar eru gjørdar innan rakstrarkarmin á § 6. Vinnumál.

Rakstrar- + íløgukarmur: Broyttar útreiðslur/raðfestingar, samandráttur

Virksemi
Mió  kr

Viðmerkingar






A. Rakstrarkarmur 2002 
351,41








B. Broyttar útreiðslur/ raðfestingar


-20,28



1. Lønarhækkingar o.a.
3,0

Lønir 3%

2. Flytingar millum ráð
-4,88

Til § 9. Oljumál, og § 7. Útbúgving og gr.

3. Tryggingarútreiðslur
-1,0

Leysafæ o.t.

4. Flogferðsla 
-9,2

Vága floghavn, og endurgjald til SLV

5. Nýtt virksemi
0,5

Innsavning av ull 

6. Týðandi útreiðsluhækkingar
7,0

SL, konsessiónsgj., Arbeiðseftirl., Rúsan

7. Týðandi útreiðslulækkingar
-15,7

Djórasjúkur, Postverkið, Barsilsskipan






C. Aðrar hækkingar/lækkingar samanlagt
1,85

Ymsar smáar broytingar






Rakstrarkarmur fyri 2003
332,98

A - B + C






Íløgur  í  2002
158,1



Íløgur og rakstur í 2002
509,5








Íløgur í 2003
152

Suðuroyarskip, samferðsluhavn í Suðuroy

Íløgur og rakstur 2003
484,98



Íløgur 

Í fíggjarlógaruppskotinum fyri 2003 verður biðið um eina samlaða játtan til íløgur uppá 152 mió kr., sum er ein lækking uppá 6,1 mió kr. í mun til fíggjarløgtingslógina fyri 2002. Størsta einstaka játtanin er til nýggju Suðuroyarferjuna uppá 107 mió kr. og verða 25 mió kr. játtaðar til samferðsluhavn í Suðuroy. 

Samanumtikið 

Samlaði rakstrar-, og íløgukarmurin fyri § 6. Vinnumál, lækkar við 24,52 mió kr. frá 509,5 mió kr. til 484,98 mió kr. frá 2002 til 2003.  

27.09. 2002.

